
GOUVÈNÈ CUOMO ANONSE PWOGRÈ INISYATIV 110 MILYON DOLA A, POU 
AMELYORE SEKIRITE PYETON ATRAVÈ ETA A  

  
Pwojè sou Wout yo an Kou, Siksè Operasyon Lapolis yo  

  
Nouvo PSA a Mete Aksan sou Enpòtans Vizibilite Pyeton; Plis Enfòmasyon 

Disponib Isit la  
  

Yo te Anonse Inisyativ la pou Premye fwa nan mwa Jen 2016  
  
Jodi a, Gouvènè Andrew M. Cuomo te anonse pwojè pou amelyorasyon sekirite pyeton 
yo ap kòmanse sou plizyè wout atravè Eta New York, nan kad yon inisyativ 110 milyon 
dola. Se plizyè ajans k ap met tèt ansanm pou lanse kanpay enjenyeri, edikasyon ak fòs 
piblik sa a, pou amelyore sekirite pyeton nan rejyon nò New York lan ak Long Island. 
Plan an vize pou l diminye kantite pyeton ki mouri nan Eta New York de 20 pousan disi 
2021. Ansanm avèk amelyorasyon onivo enjenyeri, yon operasyon lapolis nan mwa jen 
an te lakòz prèske 4,500 entèraksyon ant ajans lapolis avèk pyeton ak otomobilis. Yon 
nouvo kanpay sansibilizasyon (public service announcement, PSA) te kòmanse pase 
sou radyo yo dènyèman, pou ankouraje pyeton yo fè moun wè yo lè y ap mache apre 
fènwa, e yo bay mesaj sa a anvan lè dete yo fini.  
  
“Garanti sekirite otomobilis ak pyeton yo, se yon bagay enpòtan si nou vle garanti 
kominote yo san danje lè moun ap mache nan New York”, Gouvènè Cuomo te 
deklare. “Avèk inisyativ sa a, n ap travay pou amelyore sekirite, vizibilite ak chimen 
pyeton yo sou wout atravè eta a, epi n ap edike chofè yo ak pyeton yo pou yo konn ki 
responsablite yo genyen sou wout la”.  
  
Nan kad aspè ki vize a edike piblik la, Depatman Transpò Eta a te mete panno elektrik 
pòtab ki ekri diferan mesaj (Variable Message Signs, VMS) toutolon sèten koridò yo te 
chwazi, ki se koridò ki bezwen amelyorasyon sekirite pou pyeton yo. VMS lan, ki pral 
parèt vandredi 3 Novanm, nan maten, jiska madi 7 Novanm, nan apremidi, ap ekri: Wè 
yo, fè yo wè w, atansyon pyeton (“See and Be Seen, Watch for Pedestrians”). 
  
Kontra yo nan faz planifikasyon nan tout eta a, e gen kèk nan travo yo k ap kòmanse 
ann otòn. Travo sa yo fè pati Plan d Aksyon pou Sekirite Pyeton (Pedestrian Safety 
Action Plan) Eta New York Gouvènè an, k ap koute 110 milyon dola sou senkan. Li 
mande yon apwòch sistemik pou rezoud pwoblèm sekirite e minimize risk pou moun fè 
aksidan, atravè enjenyeri, fòs piblik ak edikasyon.  

https://www.youtube.com/watch?v=JsVhdUv409s&feature=youtu.be
https://www.ny.gov/programs/pedestrian-safety-action-plan
https://www.governor.ny.gov/news/governor-cuomo-launches-110-million-initiative-keep-pedestrians-safe-across-new-york-state
https://www.youtube.com/watch?v=JsVhdUv409s&feature=youtu.be


 

 

  
Evalyasyon sit yo pou sekirite pyeton yo te kòmanse ane pase sou wout leta yo, tankou 
paregzanp nan 2,000 pasaj san limyè siyalizasyon e 2,400 kafou ki deja gen limyè 
siyalizasyon. Ane sa a, Depatman Transpò Eta New York (New York State Department 
of Transportation, NYSDOT) ap travay pou bay gouvènman lokal yo lajan pou 
enplemante amelyorasyon sekirite pyeton sou wout lokal ak konte yo. Y ap anonse 
finansman sa a oprentan 2018.  
  
Nan kafou ki gen limyè siyalizasyon yo, yo pral ajoute limyè pou pyeton travèse, ki pi 
vizib, ansanm avèk lòt limyè siyalizasyon. Pou ranfòse siyalizasyon yo, y ap bay pyeton 
yo plis tan pou travèse, y ap enstale kontè arebou ki pou di pyeton yo konbyen segonn 
ki rete pou yo travèse lari an, epi y ap bay pyeton yo priyorite nan entèval yo, pou 
otomobilis yo wè yo pi fasil, paske pyeton yo gen tan kòmanse travèse anvan menm 
otomobilis la gen dwa pou li vire. Gen jiska 400 kote y ap fè renovasyon ki nesesè, sa ki 
gen ladan espas an beton kote pyeton yo kanpe, avèk poto limyè ki bay plis eklreraj.  
 
Yo te lanse Plan d Aksyon pou Sekirite Pyeton yo nan lane 2016 e sa mande yon 
apwòch an twa volè pou amelyore sekirite pandan yon kanpay k ap dire jiska Ane Fiskal 
2020 Eta a. Y ap fè kanpay sa a an kolaborasyon avèk Depatman Transpò Eta New 
York ki santre sou amelyorasyon enjenyeri, Depatman Sante (Department of Health, 
DOH) Eta a k ap fè edikasyon piblik ak konsyantizasyon, ak Komite Sekirite Sikilasyon 
Gouvènè an (Governor's Traffic Safety Committee), k ap kowòdone plis operasyon 
lapolis nan 20 “kominote denterè” kote ki gen plis aksidan pyeton. Plan an vize 
amelyorasyon kominote andeyò Vil New York. Vil lan gen yon pwogram sekirite pyeton 
ki byen etabli ki resevwa plizyè milyon dola finansman federal nan men NYSDOT.  
  
Analiz done aksidan ki fè pati plan an te montre gen an mwayèn 300 pyeton ki mouri e 
15,000 pyeton ki blese nan aksidan machin chak ane nan Eta New York; plis pase 25 
pousan nan desè sou wout yo se pyeton. 61 pousan faktè ki lakòz aksidan sa yo te gen 
rapò avèk yon bagay chofè an fè, tankou paregzanp chofè an pa t ap fè atansyon oswa 
li pa t bay priyorite. De bagay prensipal pyeton yo te fè ki te kontribiye nan aksidan yo, 
se te erè, epi pyeton ki pa t bay priyorite.  
  
Komite Sekirite Sikilasyon Gouvènè an edike ofisye lapolis ak jij yo, òganize yon 
operasyon lapolis chak ane pou sekirite pyeton, epi ankouraje ajans lapolis aplike pou 
sibvansyon pou sekirite sikilasyon nan 20 kominote ki gen plis aksidan pyeton yo. 
Aktivite fòs piblik yo vize a edike otomobilis ak pyeton yo sou règ ki genyen sou wout 
yo, epitou amelyore sekirite chofè ak pyeton yo.  
  
Operasyon lapolis pou ane 2017 la, ak kanpay edikasyon an, te fèt nan mwa jen. 
Pandan operasyon de semèn lan, lapolis lokal nan rejyon nò New York e nan Long 
Island te patwouye koridò pyeton ki gen anpil moun ki pase ladan yo, e te bay 
avètisman, kontravansyon ak feyè enfòmasyon pou otomobilis ak pyeton ki te vyole 
lalwa. Lapolis te remèt 1,135 avètisman ki esplike lwa Eta a, pou sa ki gen rapò ak 
sekirite pyeton. Yo te bay otomobilis yo 266 kontravansyon e pyeton yo 143 
kontravansyon poutèt yo te vyole lwa sa yo.  
  
Terri Egan, Komisè Egzekitif Adjwen Depatman Veyikil a Motè Eta a (State 
Department of Motor Vehicles) ak Prezidan pa Enterim Komite Sekirite Sikilasyon 

https://www.governor.ny.gov/sites/governor.ny.gov/files/atoms/files/Focus_Communities.pdf


 

 

Gouvènè a, te deklare: “Enjenyeri, edikasyon, e fòs piblik gen menm kalite enpòtans lè 
pou nou kenbe moun New York an sekirite. Komite Sekirite Sikilasyon Gouvènè an fyè 
pou l fè sa li kapab pou asire chofè ak pyeton yo konprann e respekte règleman sou 
wout la. N ap kontinye travay avèk ofisye lapolis lokal yo ak ajans eta ki se kolaboratè 
nou, pou asire Plan d Aksyon pou Sekirite Pyeton Gouvènè Cuomo an reyisi.”  
  
Dènyèman, Depatman Sante Eta a kòmanse yon dezyèm kanpay sansibilizasyon sou 
sekirite pyeton, pou ankouraje pyeton yo mache san danje epi fè moun wè yo lè y ap 
mache nan mitan lannwit. Karant pousan aksidan pyeton rive apre fènwa, e pifò aksidan 
sa yo fèt nan mwa novanm. Pandan ane ki sot pase a, DOH te travay pou enplike 
komite sekirite sikilasyon lokal yo, lekòl yo, ak lòt manm piblik la, epitou li te ofri kou 
fòmasyon bay òganizasyon sekirite.  
  
Komisyonè Depatman Sante Eta, Doktè Howard Zucker, te deklare: “Aprann pyeton 
kijan pou yo mache san danje lajounen kou lannwit, enpòtan pou sante ak sekirite 
piblik. Nou fyè pou nou met tèt ansanm avèk Komite Sekirite Sikilasyon Gouvènè an, 
Depatman Transpò, ansanm ak lòt ajans eta k ap kolabore avèk nou, pou inisyativ sa a 
ki kapab sove lavi moun, epi n ap kontinye mete aksan sou enpòtans ki genyen nan 
edikasyon ak konsyantizasyon nan kad jefò sa a”.  
  

###  
  
 

W’ap jwenn lòt nouvèl ki disponib sou sitwèb www.governor.ny.gov 

https://www.youtube.com/watch?v=flMytAcid1o&feature=youtu.be

